
არჩევნებში ელექტრონული ტექნოლოგიების გამოყენების შესაძლებლობების შესწავლა - 

ცესკოს შენობაში პარტიების მიერ ინიცირებული იმიტირებული არჩევნები ტარდება 

ცენტრალურ საარჩევნო კომისიაში (ცესკო) დღეს იმიტირებული  არჩევნები ტარდება. 

კენჭისყრის პროცესი ცესკოში ელექტრონული ტექნოლოგიების დანერგვისა და გამოყენების 

შესაძლებლობების საკითხებზე მომუშავე სპეციალური ჯგუფის ორგანიზებით მიმდინარეობს. 

საარჩევნო პროცედურების - ამომრჩევლის რეგისტრაციის (იდენტიფიცირების), ხმის მიცემისა 

და ხმის დათვლის პროცესში ელექტრონული ტექნოლოგიების გამოყენებით იმიტირებული 

კენჭისყრა 08:00 საათზე დაიწყო და 20:00 საათზე დასრულდება. კენჭისყრაში მონაწილეობის 

მისაღებად საარჩევნო სიაში 822 ამომრჩეველია რეგისტრირებული. იმიტირებული 

არჩევნებისთვის შეიქმნა საუბნო საარჩევნო კომისია, რომელიც დაკომპლექტებულია როგორც 

ცესკოს და სწავლების ცენტრის, ისე პოლიტიკური პარტიების წარმომადგენლებით. კენჭისყრას 

აკვირდებიან არასამთავრობო ორგანიზაციების, პოლიტიკური პარტიებისა და მედიის 

წარმომადგენლები. 

„აღნიშნული პილოტი მნიშვნელოვანია იმისთვის, რომ ეს წინადადებები რაც გამოთქმულ იქნა 

სამუშაო ჯგუფში მონაწილე პარტიების მხრიდან,  ამ პილოტის შემდეგ განხილულ იქნას ყველა 

ის საფრთხე, რისკი, შესაძლებლობა თუ მნიშვნელოვანი წინსვლა გამჭვირვალობის 

კუთხით  მომზადდეს შესაბამისი ნიადაგი. ვთვლით, რომ აქედან გამომდინარე აღნიშნულ 

პილოტს აქვს უდიდესი მნიშვნელობა, იმისათვის, რომ ყველამ ერთად - ჩართულმა მხარეებმა 

დავინახოთ და აღვნიშნოთ ყველა ის პლიუსი და მინუსი რაც შეიძლება მოჰყვეს საარჩევნო 

პროცესში ტექნოლოგიების გამოყენებას“, აღნიშნა ცესკოს თავმჯდომარის მოადგილე გიორგი 

შარაბიძემ მედიასთან საუბრისას. 

საარჩევნო პროცესში ელექტრონული ტექნოლოგიების დანერგვასთან დაკავშირებით სამუშაო 

შეხვედრები პოლიტიკური პარტიების ინიციატივითა და საარჩევნო სისტემების საერთაშორისო 

ფონდის (IFES) ტექნიკური მხარდაჭერით 2021 წლის მარტიდან მიმდინარეობს. შეხვედრებში, 

ცესკოს თანამშრომლებთან ერთად მონაწილეობდნენ წარმომადგენლები პოლიტიკური 

გაერთიანებებიდან - „გირჩი - მეტი თავისუფლება“, „ალეკო ელისაშვილი - მოქალაქეები“, 

„ქართული ოცნება - დემოკრატიული საქართველო“, „ევროპელი სოციალისტები“,  „ლელო - 

მამუკა ხაზარაძე“ და „გიორგი ვაშაძე - სტრატეგია აღმაშენებელი“. 

დამატებითი ინფორმაცია იხ.: http://electionreforms.ge/geo/list/show/3114-archevnebshi-

eleqtronuli-teqnologiebis-gamokenebis-shesadzleblobebis-shestsavla-tseskos-shenobashi-partiebis-

mier-initsirebuli-imitirebuli-archevnebi-tardeba 

http://electionreforms.ge/geo/list/show/3115-treningi-archevnebshi-eleqtronuli-teqnologiebis-

gamokenebis-shesadzleblobebis-shesastsavlad-gasamarti-kenchiskris-protsesis-pilotistvis-monatsileta-

dastsrebis-statistika-2021 

